
shrInivAsArchAdashakam

శ్రీనివాసార్చాదశకమ్

శ్రీవాసదేవకరుణాశిశిరాలోకామృతావసేకేన  ।
ఉపచితబహువిధపుణ్యం ధన్యం శ్రీవేఙ్కటాచలం  వన్దే ॥ ౧॥
బహులశిలాతలతరుతతితృణగణవీరుజ్ఝరీమయశ్శిఖరీ  ।
యోగీయతే పరివృతోయోగీన్ద్రైశ్శ్రీనివాస  ఏవేతి ॥౨॥
పశుపక్షిమృగవనస్పతితృణగుల్మలతాశిలాసు చాత్మజనిమ్ ।
యత్రార్థయన్తి   మునయశ్చిత్రాకారేషు  నిర్జ్ఝరేష్వపి  చ ॥ ౩॥
పరవాసుదేవ ఏవ స్థిరవాసం  ప్రాప్య  యత్ర సహ రమయా ।
చిరమానన్దముపైతి   హి పరమానన్దం  విహాయ వైకుణ్ఠమ్   ॥ ౪॥
మలసఙ్కులే కలావపి ఫలజాలాన్యైహికాన్యపీహ  జనాః ।
స్వాభీష్టాని  లభన్తే యత్ర శ్రీవాసదేవకరుణాతః  ॥ ౫॥
నారాయణాచలేఽస్మిన్నారాచ్ఛ్రీస్వామిపుష్కరిణ్యాశ్చ ।
తీరాలయే విభాన్తం నారాయణమాశ్రయే  రమాకాన్తమ్ ॥౬॥
అఞ్జనగిరిశిఖరాలయమఞ్జనరోచిర్నిరఞ్జనం    ధామ ।
కఞ్జవిలోచనమీడే  పిఞ్జరవక్షశ్శ్రియస్త్విషా  కిమపి ॥ ౭॥
నారాయణాద్రివాసం  శ్రీశ్రీవాసం   రమాక్షమావాసమ్ ।
హరిమణిగిరిసమభాసం సురుచిరహాసం నమామ్యవితదాసమ్ ॥౮॥
ఆశ్రితఫణీన్ద్రశైలం    హరిమణినీలం సువర్ణసమచేలమ్  ।
??? కమలాలోలం నమామి సమశీలమ్ ॥౯॥
అధరితసురతరుదానం రక్షితదీనం రజస్తమోహీనమ్ ।
కమలాకృతబహుమానం శ్రీనిధిమేనం  శ్రయే  శ్రితాధీనమ్  ॥ ౧౦॥
సురగణసేవితచరణం శ్రితజనశరణం  శ్రితాబలాభరణమ్  ।
కర్తుం భవాబ్ధితరణం  కలయే శరణం వృషాద్రివరశరణమ్  ॥ ౧౧॥
వృషశైలశిఖరిజాతం  వారిధిజాతాలతాభిపరివీతమ్ ।

శ్రీనివాసార్చాదశకమ్

వన్దే సుపారిజాతం విశ్వజనేభ్యో వితీర్ణఫలజాతమ్  ॥ ౧౨॥
॥ ఇతి నావల్పాక్కం శ్రీరాజగోపాలతాతాచార్యకృతం  శ్రీనివాసార్చాదశకమ్ ॥

